
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Համաձայն ՀՀ կառավարության 15.02.2018թ. թիվ 146-Ա որոշման (այսուհետ՝ Որոշում)՝ Երևան քաղաք, Կենտրոն, Արշակունյաց պողոտա 2ա (ներկայումս՝ Արշակունյաց պող.4) հասցեում գտնվող շենքի 10-րդ հարկից 66 քառ. մետր մակերեսով տարածքը (չափագրման արդյունքում ստացված տվյալների համաձայն՝ 70.3 ք.մ մակերեսով) անհատույց օգտագործման իրավունքով 3 տարի ժամկետով տրամադրվել է «Արեգ-93» սահմանափակ պատասխանատվությամբ ընկերությանը՝ գրահրատարակչական գործունեություն իրականացնելու նպատակով:
	Որոշմամբ սահմանված ժամկետի ավարտից և ոչ բնակելի տարածքի անհատույց օգտագործման պայմանագրի դադարեցումից հետո «Արեգ-93» սահմանափակ պատասխանատվությամբ ընկերությունը կրկին ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե է դիմել՝ վերը նշված տարածքը վերջինիս տրամադրելու խնդրանքով՝ ներկայացնելով Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշմամբ սահմանված կարգով հաստատված չափորոշիչներին ընկերության գործունեության ցուցանիշների համապատասխանությունը հավաստող փաստաթղթերը:
[bookmark: _GoBack]	Հիմք ընդունելով վերոգրյալը՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն մշակել է «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է Երևան քաղաք, Կենտրոն, Արշակունյաց պողոտա 4 հասցեում գտնվող շենքի 10-րդ հարկից 70.3 քառ. մետր ընդհանուր մակերեսով տարածքը 1 տարի ժամկետով, անհատույց օգտագործման իրավունքով տրամադրել «Արեգ-93» սահմանափակ պատասխանատվությամբ ընկերությանը:
	«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.9 կետով սահմանված մշակույթի զարգացմանը միտված դրույթներից, մասնավորապես՝ մշակութային կրթության ոլորտում պետական քաղաքականության հիմնական ուղղություններն են լինելու գեղարվեստական կրթության որակի և գեղագիտական դաստիարակության մատչելիության ապահովումը, մշակութային-կրթական ծառայությունների որակի բարձրացումը: Կառավարությունը մշակույթը դիտում է որպես հանրության կրթական ցենզի շարունակական բարձրացման հարթակ, որն ուղիղ ազդեցություն ունի քաղաքացիների, հանրային, ընդհուպ քաղաքական հարաբերությունների որակի վրա:

